
തലശ്ശേരി രേഖകൾ 589

അവസ്ഥ അല്ലാതെ സർക്കാരുടെ കല്പന ലംഘിച്ച നടന്നതുകൊണ്ടും ഒരു അവധി
 സമ്മതിച്ചതിലകത്ത അവരവരിൽനിന്ന വരുവാൻ ഉള്ളത ഒക്കയും കൊടുക്കാതെ
യിരുന്നാൽ ബഹുമാനപ്പെട്ട കുമ്പഞ്ഞി അവർകളുമായിട്ട നായരുടെ പക്കൽനിന്ന
 പയ്യർമ്മല തുക്കടികൾ തങ്ങളെ നടപ്പിൽ എടുക്കയും വെണമെന്ന രാജശ്രീ
 സുപ്പവൈജർ മെൽ മജിസ്ത്രാദ സ്ഥാനവും നടത്തിക്കുന്ന കുമിശനർ സായ്പവർകൾ
 രാജശ്രീ വടക്കെ അധികാരി ജെമിസ്സ ഇഷ്ടിവിൻ സായ്പവർകൾക്ക കല്പന
 കൊടുത്തതുകൊണ്ടും മെൽ എഴുതിവെച്ച അവധി സമ്മതിച്ചത കഴിഞ്ഞിപൊക
 കൊണ്ടും നിലവ ബൊധിപ്പിക്കാതെ ആയിരിക്കക്കൊണ്ടും ഈ ദിവസം മുതൽ പയ്യർമ്മല
 തുക്കടി ബഹുമാനപ്പെട്ട കൊമ്പിഞ്ഞിക്ക തന്നെ ഉള്ളൂ എന്നും ഈ 974 ആമതിലെ കൊല്ലം
 കൊണ്ടെങ്കിലും കൊല്ലങ്ങൾ കൊണ്ടെങ്കിലും നികിതി പിരിപ്പിപ്പാൻ നായർക്ക
 ഒട്ടും കല്പന ഇല്ല എന്നും അതുകൊണ്ട നായന്മാർക്ക ആരൊരുത്തർ എങ്കിലും നികിതി
 കൊടുത്തപൊകയും അരുത എന്നും അവരുടെ പെർക്ക നികിതി പിരിപ്പാൻ പൊകുന്ന
വർക്ക എത്രെയും കാഠിന്യമായിട്ടുള്ള ശിക്ഷ ഉണ്ടാകയും ചെയ്യുമെന്നും നാട്ടിൽ ഉള്ളവര
 ഒക്കയും അറിയെണ്ടുന്നതിന്ന ഈ പരസ്യമാകുന്നു. ശെഷം നികിതി പിരിപ്പിൽ
 പ്രവൃത്തിച്ചിട്ടുണ്ടായിരുന്ന പ്രവൃത്തിക്കാരന്മാരും മെനവന്മാര ഒക്കയും അവരവരുടെ
 കയ്യിൽ ഉള്ള കണക്കുകളും ഹസ്താന്തര പണങ്ങളൊടകൂട രാജശ്രീ വടക്കെ അധികാരി
 തൊറയൂരിൽ പയ്യൊളിക്കച്ചെരീൽ ഉടനെ വരികയും വെണം. എന്നാൽ കൊല്ലം 974 മത
 ചിങ്ങമാസം 3 നു ഇങ്കിരിയസ്സ കൊല്ലം 1799 മത അഗൊസ്തമാസം 16 നു തൊറയൂരിൽനിന്ന
 എഴുതിയത. അന്ന ഇപ്രകാരം ഇത കൂടാതെ എഴുതി ഇരിക്കുന്നു.

1258 J

1516 മത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെൻ ജെമിസ്സ
 ഇഷ്ടിവിൻ സായ്പു അവർകൾ കല്ലുവെട്ടികുഴി കുഞ്ഞൊലന എഴുതിയത. എന്നാൽ
 കമിശനർ സായിപ്പന്മാരവർകൾ നിന്റെ വിസ്താരം വടക്കെ പൌസ്ദാരി അദാലത്തിൽ
 കഴിപ്പിക്കണം എന്നു കല്പിച്ചതുകൊണ്ട ആയവസ്ഥ ഇപ്പൊൾ അറിയിക്കയും
 നിന്നെക്കൊണ്ട വെച്ച അന്ന്യായത്തിന്റെ പെർപ്പും ഇതിന്റെകൂട കൊടുത്തയച്ചിട്ടും
 ഉണ്ടു. ശെഷം പ്രതിപ്പടുന്ന അവസ്ഥക്ക വെണ്ടുന്ന സാക്ഷിക്കാരന്മാര വരുത്തിക്കെ
ണ്ടതിന അവരവരുടെ പെര എന്തന്ന ഈ ക്കത്ത കൊണ്ടുവരുന്നവന എഴുതി കൊടു
ക്കയും വെണം. എന്നാൽ കൊല്ലം 974 മതചിങ്ങമാസം 5 നു ഇങ്കിരിയസ്സ കൊല്ലം 1799 മത
 അഗൊസ്തമാസം 18 നുക്ക തൊറയൂരിൽനിന്ന എഴുതിയത. 

1259 J

1517 മത രാജശ്രീ വടക്കെ അധികാരി തലച്ചെരി തുക്കടി സുപ്പ്രഡെണ്ടെൻ ജെമിസ്സ
 ഇഷ്ടിവിൻ സായ്പു അവർകൾ പൌസ്ദാരക്കച്ചെരീൽ ദൊറൊഗ വയ്യപ്പ്രത്ത
 കുഞ്ഞിപ്പക്കിക്ക എഴുതിയത. എന്നാൽ വളപ്പിച്ചുകണ്ടി അമാനത്തും ചാത്തൊത്ത
 പക്ക്രമ്മാറും കൊളൊത്ത അടിയാനും അവുദള്ളയും കെട്ടിലൊട്ട തറിയുത്തയും 
 കുഞ്ഞിഅമ്മതും കാവിരിച്ചെരി കലന്തനും മുട്ടുങ്കക്കാരൻ കുഞ്ഞി അസ്സനും ചെറിയത്തെ
 കുഞ്ഞിഅമ്മതും അസ്സനും എന്നു പറയുന്ന ആളുകൾ ഒൻമ്പതിന്റെ വിസ്താരം ഇനിയും
 നൊക്കി വിചാരിക്കെണ്ടതിന ഇപ്പൊൾ മടക്കി അയച്ചിരിക്കുന്നു. മെൽ എഴുതിയവരൊ
ക്കയും ആക്കലസലിൽതന്നെ കണ്ടു എന്നു അന്ന്യായക്കരനെയും സാക്ഷിക്കാരന്മാര
 രണ്ടാളെയും ശെഷം കുഞ്ഞസ്സനും അവുദള്ളയും കെളൊത്ത അടിയാനും എന്നു
 പറയുന്ന മൂന്നാൾകൾക്ക നാലാം സാക്ഷിക്കാരൻ സത്യംചെയ്ത പറഞ്ഞതിന്റെശെഷം
 സാക്ഷി ഒറപ്പായിട്ട എടുത്തു കൂടായ്കകൊണ്ട പ്രതിക്കാരന്മാർക്ക എട്ടാൾക്കും കുറ്റം










[image: ]

[image: ]

"https://ml.wikisource.org/w/index.php?title=താൾ:39A8599.pdf/649&oldid=201554" എന്ന താളിൽനിന്ന് ശേഖരിച്ചത്


					വർഗ്ഗം: 	തെറ്റുതിരുത്തൽ വായന കഴിഞ്ഞവ




				

			
			
		

		
			

		 ഈ താൾ അവസാനം തിരുത്തപ്പെട്ടത്: 05:02, 19 ഡിസംബർ 2018.

